绝密★启用前                                                                                                                                                                        ལྷ་རྩེ་མཐོ་འབྲིང་བོད་ཡིག་སློབ་དཔྱོད་ཁང་གི་ཆེད་སྤྱོད། 




ལྷ་རྩེ་མཐོ་འབྲིང་གི་དེབ་གསུམ་པའི་ཚོད་རྒྱུགས།

                                        རྒྱུགས་འདོན་མཁན།        བསོད་ཚེ།

རང་མིང་།                                     འཛིན་གྲྭ                                ཐོབ་སྐར།                                          

དང་པོ།  འདེམ་འཇུག་དྲི་གཞི།  [གཤམ་གསལ་དྲི་བ་1ནས་31བར་ལ་ལན་གསུམ་རེ་ཡོད་པ་ལས་ཡང་
དག་པའི་ལན་གཅིག་ཡོད་པ་དེའི་མཚོན་རྟགས་འདེམས་དགོས།  འདེམ་འཇུག་རེར་སྐར2 བསྡོམས་སྐར62]
1. དུས་གསུམ་གྱི་དབྱེ་བ་ནི་བདག་གཞན་དབྱེ་བ་ལས་(      )ཡོད།
      ཀ  ཁྱབ་ཆེ་བ།       ཁ  ཁྱབ་ཆུང་བ།       ག   མཉམ་པ་ཡིན།
2. དུས་གསུམ་གྱི་དབྱེ་བས་བྱ་བྱེད་(      )ཁྱབ།

      ཀ  ཐ་མི་དད་པར།       ཁ  ཐ་དད་པར།        ག  ཐ་དད་མིན་གཉིས་ཀར།
3.དུས་གསུམ་སྤྱི་ལ་མི་འཇུག་པའི་སྔོན་འཇུག་གཅིག་ཡོད་པ་ནི་(      )ཡིན།

      ཀ    མ་ནིང་ག       ཁ   ཤིན་ཏུ་མོ་མ།       ག   མོ་འ།
4. དགེ་རྒན་ཁོང་བྱམས་དང་སྙིང་རྗེའི་བདག་ཉིད་ཅན་ཞིག་ཡིན་པས་སློབ་མའི་ཆེད་དུ་རང་སྲོག་བློས་གཏོང་གན   ང་ བར་གནོང་འགྱོད་ཅི་ཡང་མི་མཛད་དོ་ཞེས་པ་ནི་སཉན་ངག་གི་རྒྱ་ཆེ་བའི་རྒྱན་ལས་(      )ཡིན།
    ཀ  འབྱོར་པ་རྒྱ་ཆེ་བའི་རྒྱན།       ཁ   བསམ་པ་རྒྱ་ཆེ་བའི་རྒྱན།    ག  བསམ་འབྱོར་གཉིས་ཀ་རྒྱ་ཆེ་བའི་རྒྱན།
5. གཤམ་གྱི་ཚིགས་བཅད་ཀྱི་རྒྱན་ངོས་བཟུང་བ་ཡང་དག་པ་ནི་(      )ཡིན།
      མཐའ་ཡས་ཡོན་ཏན་ཕུང་པོས་རབ་མཛེས་སྐུ། །      མཛེས་སྐུ་འགྲོ་བའི་ཡིད་ངོར་ཆུ་ཟླ་བཞིན། །

       ཟླ་བཞིན་རྣམ་པར་རྒྱས་པའི་སྒྲ་ལྷ་མོ། །                ལྷ་མོ་ཀུན་གྱི་གཙོ་བོ་སྤྱི་བོས་འདུད། ། 

    ཀ  བར་ཆོ་པའི་ཟུང་ལྡན།      ཁ  བར་མ་ཆོད་པའི་ཟུང་ལྡན།     ག    མཐའ་ཐོག་སྦྱར་བའི་ཟུང་ལྡན།
6. གཤམ་གསལ་མངོན་བརྗོད་ལས་ངོས་བཟུང་བ་ཡོངས་སུ་ཡང་དག་པའི་སྡེ་ནི་(      )ཡིན། 

ཀ  ཉལ་འགྲོ       ཆུ།       བསེར་བུ།       རླུང་།        སྒྲ་བརྒྱ་པ།       རྔ་སྒྲ།

ཁ  ཚ་ཟེར་ཅན།        མེ།      ནོར་འཛིན།         ས་གཞི།       སྲེག་ཟ།      ཉི་མ།

ག  ཐོས་འཛིན།          རྣ།     འདྲེན་བྱེད།          མིག        ལྷ་ལམ།         ནམ་མཁའ།

7. གཤམ་གསལ་ལས་འབྲོག་ལས་ཀྱི་བརྡ་ཆད་ཡིན་པའི་སྡེ་ནི་(      )ཡིན།

      ཀ    ཆོན་ཐག     རུ་སྤོ།    སྦྲ་རེ།       གཟས་ཀ 

      ཁ    བྲོ་ཁ།      འཁོར་ཆང་།      བང་སེལ།    མང་ཇ།

      ག    ཁྱམས་ར།      རོང་པ།     འབྲོག་སྟོང་།     ཡུར་མ།    

8. གཤམ་གྱི་མིང་ལས་དག་ཆ་ནོར་བའི་སྡེ་ནི་(      )ཡིན། 
     ཀ   དགོན་པ།       སྒྱེ་མོ།    འབྲེང་པ།     ཆུར་བ།

   ཁ    སྐྱེད་མ།     ཐུད།     རྐྱལ་པ།    ཐམས་ཅད།

   ག   བཤེས་མཉེན།   དཀའ་དྲིན།   འཇིག་བརྟེན།    ཚད་མཇལ།

9. གཤམ་གསལ་ལས་དུས་གསུམ་བྱེ་བྲག་པ་ཡིན་པའི་སྡེ་ནི་(      )ཡིན།

     ཀ    ཅ་ལག་སོགས་ཉོ་བྱ།    ཉོ་བྱེད།   ཉོས་པ།   ཉོས་ཤིག།

     ཁ    སྙན་ངག་སོགས་བརྩམ་བྱ།  རྩོམ་བྱེད།  བརྩམས་པ།  རྩོམས་ཤིག

     ག    དགྲ་སོགས་གདུལ་བྱ།  འདུལ་བྱེད།   བཏུལ་བ།   ཐུལ་ཅིག
10. དུས་གསུམ་སྤྱི་དང་།  བྱེ་བྲག་པ།   ཐོར་བུ་གསུམ་གྱི་རྩ་ཚིག་གམ་མན་ངག་འདི་(      )བརྩམས་པ་ཡིན།

      ཀ   ཐོན་མི་སམྦྷོ་ཊས།      ཁ   དབྱངས་ཅན་གྲུབ་པའི་རྡོ་རྗེས།    

      ག   ཁམས་ཀྱི་བླ་མ་ནོར་བུ་བསྟན་འཛིན་གྱིས།
11. དུས་གསུམ་སྤྱི་ཡི་མིང་གཞིའི་ཁྱད་ཆོས་ཡིན་པ་ནི་(      )ཡིན།
      ཀ   བརྩེགས་པ་ཁོ་ན་ཡིན་པ།      ཁ   འདོགས་ཅན་ཁོ་ན་ཡིན་པ།      ག   རྐྱང་པ་ཁོ་ན་ཡིན་པ།
12.  གཤམ་ལས་དུས་མ་འོངས་པའི་ཚིག་གྲོགས་ཡིན་པ་ནི་(      )ཡིན།

      ཀ   ཟིན།   ཚར།   སོང་།            ཁ   བཞིན།   སྒང་།  གིན།            ག   རྒྱུ།   གྲབས།  རྩིས།
13. དུས་གསུམ་ནི་(      )སྟེང་ནས་དབྱེ་བ་ཡིན།

      ཀ   བྱེད་པ་པོའི།            ཁ   ལས་ཀྱི།            ག   བྱ་ཚིག་གི 
14. དུས་གསུམ་བྱེ་བྲག་པའི་མིང་གཞིའི་ཁྱད་ཆོས་ནི་(      )ཡིན།

      ཀ   མགོ་ཅན་མེད་པས་ངེས་པ།      ཁ   རྐྱང་པ་ཤས་ཆེ་བ།       ག   མགོ་ཅན་མང་བ།
15. གཤམ་ལས་བྱ་བྱེད་ལས་གསུམ་གྱི་ལས་ཀྱི་དོན་ཡིན་པ་ནི་(      )ཡིན།

      ཀ   རྣམ་དབྱེ་གཉིས་པ་ལས་སུ་བྱ་བའི་ལས་དང་དོན་གཅིག

      ཁ   བསྒྲུབ་བྱའི་ཆོས་སམ་ལས་བྱའི་དངོས་པོ་ཟེར།       ག   ལས་ཚིག་སྟེ་བྱ་ཚིག་ལ་གོ
16. རྟགས་འཇུག་སྐབས་ཀྱི་དུས་གསུམ་ཞེས་པའི་གོ་དོན་ནི(       )ལ་ཟེར།

 ཀ   བྱ་བྱེད་ཐ་དད་པའི་དུས་འདས་པ་དང་། དུས་མ་འོངས་པ། དུས་ད་ལྟ་བ་བཅས་སྟོན་པའི་བྱ་ཚིག་གི་མིང་།
 ཁ   བྱ་བྱེད་ཐ་མི་དད་པའི་དུས་འདས་པ་དང་། དུས་མ་འོངས་པ། དུས་ད་ལྟ་བཅས་སྟོན་པའི་བྱ་ཚིག་གི་མིང་།
 ག   བྱ་བྱེད་ཐ་དད་མི་དད་ཀུན་ལ་ཁྱབ་པའི་དུས་འདས་པ་དང་། དུས་མ་འོངས་པ། དུས་ད་ལྟ་བ་བཅས་སྟོན་

པའི་བྱ་ཚིག་གི་མིང་།

17. རྒྱ་ཆེ་བའི་རྒྱན་ཞེས་པ་ནི་(      )ཡིན།
     ཀ   བསྔགས་ཡུལ་དེའི་བསམ་པའི་ཁྱད་པར་གཞན་ལས་ཁྱད་པར་འཕགས་པ་སྟོན་པ་ཞིག་ཡིན།

     ཁ   བསྔགས་ཡུལ་དེའི་འབྱོར་པའི་ཁྱད་པར་གཞན་ལས་ཁྱད་པར་འཕགས་པ་སྟོན་པ་ཞིག་ཡིན།

     ག   བསྔགས་ཡུལ་དེའི་བསམ་པ་དང་འབྱོར་པའི་ཁྱད་པར་གཞན་ལས་ཁྱད་པར་འཕགས་པ་སྟོན་པ་ཞིག་ཡིན།
18. བསྟོད་ཡུལ་གྱི་དངོས་པོ་ཞིག་ལ་དངོས་སུ་སྨད་པ་ལྟར་བྱས་ཀྱང་།    ཤུགས་ལ་དེའི་ཡོན་ཏན་བརྗོད་པ་ཞིག་ལ་

    (      )ཟེར།
     ཀ   བསྟོད་པའི་རྒྱན།          ཁ  སྨད་པའི་དཔེ།           ག  ཟོལ་བསྟོད་རྒྱན།  

19. འཕྲིན་གསར་གྱི་ཁྱད་ཆོས་གཙོ་བོ་ནི་(      )དེ་ཡིན།

    ཀ   སྙན་འཇེབས་ལྡན་པ།     ཁ   མདོར་བསྡུས་ཤིང་ཁ་གསལ་བ།     ག   བརྗོད་པ་བདེ་བ།
20 《གངས་ལྗོངས་ཀྱི་རྣམ་ཤེས》ཞེས་པའི་སློབ་ཚན་དེ་ནི་(      )ཡིན།

    ཀ   དོན་རྐྱེན་གྱི་རྒྱས་འཕྲིན།     ཁ  མི་སྣའི་རྒྱས་འཕྲིན།     ག   གསར་འགྱུར་དཔྱད་གཏམ། 
21. 《ང་ཚོ་ནམ་ཡང་ཡུལ་ཤུལ་མི་དམངས་དང་མཉམ་དུ་ཡོད》ཞེས་པའི་སློབ་ཚན་དེ་ནི་(      )ཡིན།

ཀ   དོན་རྐྱེན་གྱི་རྒྱས་འཕྲིན།        ཁ   ལས་ཀའི་རྒྱས་འཕྲིན།        ག   མི་སྣའི་རྒྱས་འཕྲིན།

22.  ཆི་ཧོ་ཧྥུ་ནི་(      )པའི་ཨུ་རུ་སུའི་དངོས་ཡོད་དགག་སྒྲུབ་རིང་ལུགས་པའི་རྩོམ་པ་པོ་གྲགས་ཅན་ཞིག་ཡིན།
     ཀ   དུས་རབས་བཅུ་བདུན་པའི།       ཁ   དུས་རབས་བཅུ་དགུ་པའི།       ག    དུས་རབས་ཉི་ཤུ་པའི།
23. བྱ་བྱེད་ལས་གསུམ་གྱི་བྱ་ནི་(      )ཞིག་དགོས།

     ཀ    དུས་འདས་པ།                               ཁ    དུས་མ་འོངས་པ།

     ག    དུས་གསུམ་གྱི་ཚིག་གང་ཡིན་ལ་མ་ལྟོས་པར་བྱ་ལས་བྱེད་ལས་གཉིས་ཚོགས་ཀྱི་བྱ་བ།
24. ལྷགས་པས་འཁྱེར་ལྟ་བུ་(      )ཤུགས་བསྟན་ཡིན།

     ཀ   བྱེད་པ།                     ཁ    ལས།                   ག    བྱ་བ།

25. བཀྲིས་ཀྱིས་སྨྱུ་གུས་ཡི་གེ་བྲིས།  ལྟ་བུའི་བཀྲིས་ནི་(      )ཡིན།
     ཀ   བྱེད་པ་གཙོ་བོ།           ཁ   བྱེད་པ་ཕལ་པ།               ག   བྱེད་པ།

26. སྒྲ་རྒྱན་ལ་ནང་གསེས་དབྱེ་བ་(      )ཡོད།

     ཀ   གཉིས།               ཁ    གསུམ།                ག    དྲུག

27. རྩོད་གླེང་ལ་ཁ་གཏད་རང་བཞིན་ལྡན་དགོས་ཞེས་པའི་ཁ་གཏད་ནི་(      )ལ་ཟེར།

     ཀ   རྩོད་གཞི་ཁ་གཏད།              ཁ   དགྲ་བོ་ཁ་གཏད།                ག   ལྟ་བ།
28. “སེམས་ཅན་མོས་པ་མཐའ་ཡས་པ་”ཞེས་དང“ཀློག་པ་པོ་སྟོང་རེ་ལ་ཧམ་ལེ་ཀྲི་ཡང་སྟོང་རེ་ཡོད་”ཅེས་པའི་སྐད་ཆ་དེ་གཉིས་ལས་བརྩམས་ཆོས་གཅིག་ཡིན་ནའང་(      )མི་འདྲ་བར་མྱོང་ཚོར་དང་ལྟ་སྟངས་མི་འདྲ་བ་ཡོང་གི་ཡོད་པ་བསྟན་ཡོད།

      ཀ    རྩོམ་པ་པོ།                   ཁ    འཁྲབ་སྟོན་མཁན།                    ག    ཀློག་པ་པོ།

29. གཤམ་གྱི་རྩ་ཚིག་བཀླགས་ནས་དྲི་གཞི་ཁག་བསྒྲུབ་དགོས།

རྩ་ཚིག   འདས་ལ་བས་འཕུལ་ཡང་འཇུག་ཡོད། །    ད་ལྟ་བ་ལ་གཉིས་ཀ་མེད། ། 

            མ་འོངས་འཕུལ་ཡོད་ཡང་འཇུག་མེད། །    སྐུལ་ཚིག་འཕུལ་མེད་ཡང་འཇུག་ཡོད། །

            སྐབས་འགར་འདས་དང་སྐུལ་ཚིག་ལ། །    ས་རྐྱང་སྦྱར་བས་འཐུས་པའང་ཡོད། ། 

༡  གོང་གི་རྩ་ཚིག་དེས་(      )བསྟན།

   ཀ   དུས་གསུམ་སྤྱི།          ཁ   དུས་གསུམ་བྱེ་བྲག       ག    དུས་གསུམ་ཐོར་བུ།

༢  ད་ལྟ་བ་ལ་གཉིས་ཀ་མེད་ཅེས་པའི་གཉིས་ཀ་ནི་(      )ལ་གོ

   ཀ   སྔོན་འཇུག་དང་ཡང་འཇུག        ཁ   སྔོན་འཇུག་དང་རྗེས་འཇུག       ག    རྗེས་འཇུག་དང་ཡང་འཇུག  

༣  ས་རྐྱང་སྦྱར་བས་འཐུས་པའང་ཡོད་ཅེས་པའི་ས་ཡིག་དེ་(      )གོ་དགོས།

    ཀ     ཡང་འཇུག་ས།                   ཁ    མིང་གཞི་ས།                 ག     རྗེས་འཇུག་ས།
གཉིས་པ།  བརྡར་གཅོད་དྲི་གཞི།   [འགྲིག་པརAདང་ནོར་བརBཡིས་མཚོན་དགོས། བརྡར་གཅོད་རེར་

སྐར1 བསྡོམས་སྐར16]

1. བྱ་བྱེད་ལས་གསུམ་གྱི་བྱ་ལ་འདས་ཚིག་ཁོ་ན་དགོས།(          )

2.འཕྱི་བ་ཁུང་དུ་འཛུལ་ལྟ་བུ་ལ་བྱ་བྱེད་ཡུལ་གསུམ་ལས་དངོས་ཤུགས་གང་དུའང་བྱ་བྱེད་ལས་གསུམ་གྱི་ལས་སྟོན་རྒྱུ་མེད།(       )

3. པ་སྡེའི་དུས་གསུམ་སྤྱི་ལ་འདས་ཚིག་ལ་ཕོ་བ་ཡིག་མི་འཕུལ་ཏེ་རང་གི་སྡེ་དང་འཕྲད་པས་སོ།(           )

4. དུས་གསུམ་སྤྱིར་བཏང་བའི་བྱ་ཚིག་ཡིན་ན་དུས་གསུམ་སྟོན་པ་ཐམས་ཅད་སྒྲ་གདངས་ཐ་དད་ཡིན།(           )

5.སྐབས་འགར་འདས་སྐུལ་རྗེས་འཇུག་ས་རྐྱང་ཚིག་ནུས་སྟོན་ནུས་པ་ཞེས་པ་ནི་དཔེར་ན།   དོན་སོགས།   བསྒྲུུབ་བྱ།

སྒྲུབ་བྱེད།    བསྒྲུབས་པ།    སྒྲུབས་ཤིག  ལྟ་བུ་ཡིན།(            )

6. རྩོད་གླེང་གི་མཐར་ཐུག་དམིགས་ཡུལ་ནི་ཕ་རོལ་གྱི་ལྟ་བ་ཁས་ལེན་རྒྱུ་དེ་ཡིན།(           )

7.རྩོད་གླེང་བྱེད་སྐབས་ཡ་རབས་གུས་ཞབས་མི་དགོས་ལ་དབང་ཤུགས་ལ་བརྟེན་ནས་ཕ་རོལ་པོ་ལ་མགོ་གནོན་
བྱས་ན་འགྲིག(            )

8.རྒྱུན་སྤྱོད་ཆེ་བའི་ཀ་བཤད་ཀྱི་ལུས་ནི་ཚེག་བར་བཞི་མ་ཡིན།(               )

9.ལུགས་ལྡོག་ཀ་བཤད་ནི་བྱ་སླ་བའི་ཀ་བཤད་ཡིན། (                )

10.བོད་ཀྱི་གནའ་དེང་ཀ་བཤད་གང་ཡིན་རུང་ཚང་མ་ལུས་ཚིགས་བཅད་ཡིན་པའི་ངེས་པ་མེད།(                  )

11.གསར་འགྱུར་གྱི་ནང་དོན་ལ་རྟོག་བཟོ་བྱས་ཆོག(                  )
12.གསར་འགྱུར་རྩོམ་ཡིག་ལ་ངེས་པར་དུ་ཁ་བྱང་གཙོ་ཕལ་གཉིས་ཀ་བཀོད་དགོས། (                  )
13.༢༠༡༠ལོའི་ཟླ་༢པའི་ཚེས་༡༢ཉིན་ས་ཡོམ་རིམ་པ་༦ ༡གི་རང་བྱུང་གནོད་འཚེ་བྱུང་། (                  )
14.ལག་ཆ་བཟོ་ཤེས་མཁན་གྱི་མི་ནི་ད་ནས་བརྩིས་པའི་ལོ་ངོ་བྱེ་བ་གཅིག་གི་གོང་དུ་བྱུང་བ་ཡིན།(                  )
15.ལུག་ཕོ་ལོ་གསུམ་ཅན་ལ་ཐོང་པ་དང་རྟ་ལོ་བཞི་ཅན་ལ་སྒ་པ་ཟེར། (                  )
16.ཟོལ་བསྟོད་རྒྱན་ནི་བརྗོད་འདོད་ཡུལ་ལ་བསྟོད་པའི་ཟོལ་གྱིས་སྨད་པའི་ཚིག་རྒྱན་ཞིག་ཡིན། (                  )

གསུམ་པ།    སྟོང་ཆ་ཁ་སྐོང་།    [སྟོང་ཆ་རེར་སྐར་1 བསྡོམས་སྐར་37]

1. (  དུས་གསུམ་སྤྱི།  )    བྱ་ཚིག་(                          )བྱེད་པ་(                 )ཡིས་འཕུལ། །           པ་སྡེ་ལས་གཞན་འདས་ཚིག་(               )ཡིས་འཕུལ། །           སྒྲ་གདངས་(                 )མགོ་ཅན་(                 )ལ། །   མདོར་ན་(                 )ལས་གཞན་འཕུལ་གསུམ་མོ། །

2. གཤམ་གྱི་དཔེར་བརྗོད་ལ་གཞིགས་ནས་སྟོང་ཆར་བྱ་བྱེད་ལས་གསུམ་ཁ་སྐོང་དགོས། 

          མྱང་ཚ་དཀར་རྒྱན་གྱིས་གོས་ཧྲུལ་གྱོན།    ཞེས་པར་མཚོན་ན།   མྱང་ཚ་དཀར་རྒྱན་ལ་(                     )

ཟེར་བ་དང་།   དེ་ལ་བྱ་བྱེད་ལས་གསུམ་གྱི་ནང་ཚན་(                 )ཅེས་ཟེར།   གོས་ཧྲུལ་ལ་བྱ་བྱེད་ལས་གསུམ་གྱི་

ནང་ཚན་ (                 )ཟེར།   གྱོན་ཅེས་པ་ལ་བྱ་བྱེད་ལས་གསུམ་གྱི་ནང་ཚན་(                 )ཟེར།

3. ཚེག་བར་གྱི་ཆ་ནས་སྙན་ངག་གི་གཞུང་དུ་སྔོན་བྱོན་མཁས་པ་རྣམས་ཀྱིས་ཚེག་བར་(                       )

ནས་(                             )བར་གསུངས་ཀྱང་། (                          )རྩོམ་གྱི་སྐབས་འདིར་མང་ཉུང་ཅི་

ཙམ་བྱེད་མིན་ཐད་རྩོམ་པ་པོ་སོ་སོའི་འདོད་མོས་ལྟར་བྱས་ཆོག་པ་ལས་མཐའ་གཅིག་ཏུ་ངེས་པ་མེད།

4. སུམ་ཅུ་པའི་ཕྲད་ཁ་སྐོང་བྱ་རྒྱུ།
གང་དེའི་མིག་གཞན་ལ་སྦྱིན་པར་བཏང་བས། ལོང་བ་འདིས་དངོས་པོ་རྣམས་གསལ་པོར་མཐོང་བའི་དགའ་

སྟོན་ཉམས་(          )མྱོང་བ་དེའི་ཚེ་མིག་ཉམས་པའི་མཇུག་(           )བདག་གིས་དངོས་པོ་ཅི་ཡང་མི་

རིག་པ་དུས་ཀུན་ཏུ་མུན་པས་ཡོངས་སུ་གང་བའི་གཡང་ས་ཆེན་པོར་ལྷུང་(        )། དེ་ལ་འགྱོད་པ་ཕྲ་མོ་

ཙམ་ཡང་མི་སྐྱེ་བ་དལ་འབྱོར་གྱི་ལུས་རྟེན་འདི་ཉིད་(            )མཆོག་ཏུ་མཛེས་པ་ཉིད་(            )།

5. གཤམ་གྱི་སྟོང་ཆར་བྱ་ཚིག་གི་དུས་གསུམ་ཁ་སྐོང་དགོས།

གཞན་ལུགས་སོགས་ (                   )བྱ།  འགོག་བྱེད།   བཀག་པ།   ཁོག་ཅིག

མདུད་པ་སོགས་དགྲོལ་བྱ།   (                 )བྱེད།   བཀྲོལ་ཟིན།   ཁྲོལ་ཅིག
6.གསར་འགྱུར་རྩོམ་གྱི་གྲུབ་རྐྱེན་དྲུག་ནི་(                       )དང་(                       )དང་ (                     )

(                         )དང་(                         )དང་(                         )བཅས་སོ།
7.དུས་གསུམ་བྱེ་བྲག་པའི་དུས་ད་ལྟ་བ་ཤས་ཆེ་བ་(                                               )དང་ཉུང་ཤས་ལ་སྔོན་
འཇུག་(                       )འཇུག
8.སྐྱིད་ཟུར་གྱིས་བརྩམས།   ཞེས་པར།   (                               )དང་(                                )གཉིས་དངོས་
བསྟན་དང་།   (                             )ཤུགས་བསྟན་ཡིན།
9.དངོས་ཤུགས་གཉིས་ཀར་བྱ་བྱེད་ལས་གསུམ་གྱི་ལས་སྟོན་རྒྱུ་ཡོད་ན་བྱེད་པ་པོ་དང་བྱེད་པར་རྣམ་དབྱེ་གསུམ་པའི་རྐྱེན་(                       )དང་།    དངོས་ཤུགས་གཉིས་ཀར་བྱ་བྱེད་ལས་གསུམ་གྱི་ལས་སྟོན་རྒྱུ་མེད་ན་བྱེད་པ་པོ་དང་བྱེད་པར་རྣམ་དབྱེ་གསུམ་པའི་རྐྱེན་(                       )ན་འགྲིག
10.དུས་གསུམ་སྤྱིའི་པ་སྡེར་ཐོབ་པའི་སྔོན་འཇུག་ནི་(                 )དང་(                 )གཉིས་ཡིན།
11 གསར་འགྱུར་རྩོམ་ལུས་ལ་དབྱེ་ན།  (                           )དང་།   རྒྱས་འཕྲིན།   (                          )དང་།
(                            )དང་སྙན་ཞུའི་རྩོམ་རིག་བཅས་སོ།
བཞི་པ།  དྲི་བ་དྲིས་ལན། [བསྡོམས་སྐར་25]

1. གང་ལ་དུས་གསུམ་ཟེར་རམ། [སྐར2]
 ལན་དུ།
2. དུས་གསུམ་སྤྱི་ཟེར་དོན་ཅི།    [སྐར་2] 

ལན་དུ།

3. དུས་གསུམ་བྱེ་བྲག་པ་ཟེར་དོན་ཅི།  [སྐར་2] 

ལན་དུ།

4. རྒྱ་ཆེ་བའི་རྒྱན་གྱི་མཚན་ཉིད་ཕྲིས་དང་།    དེར་དབྱེ་ན་གང་དག་ཡོད་དམ། [སྐར་4] 

ལན་དུ།

5. རྩོད་གླེང་གི་གོ་དོན་ཕྲིས་དང་།  [སྐར་2] 

ལན་དུ།

6. གང་ལ་ལྷུག་རྩོམ་ཟེར་རམ།   [སྐར་2] 

ལན་དུ
7. ཀ་རྩོམ་གྱི་གོ་དོན་ཕྲིས་དང་།  [སྐར་4] 

ལན་དུ།

8. གཟུགས་ལ་ལྟ་དང་ཤར་དུ་འགྲོ་གཉིས་ལ་ཁྱད་པར་གང་ཡོད་དམ།  [སྐར་4] 

   ལན་དུ།

9.གསལ་བཤད་རྩོམ་ཡིག་ལ་གསལ་བཤད་བྱེད་ཐབས་གང་འདྲ་ཡོད་དམ།   [སྐར་3] 
ལན་དུ། 
དྲུག་པ།  རྩོམ་ཡིག [བསྡོམས་སྐར40]

[དཔྱད་གཞི།]      ཡོན་ཏན་དག་ལ་འབད་བྱ་ཡི།  ། འགྱིང་ཚུལ་དགོས་པ་ཅི་ཞིག་ཡོད།  ། 

བ་ནི་འོ་མ་མེད་པ་ལ།  ། དྲིལ་བུ་བཏགས་ཀྱང་ཉོར་མི་འགྱུར།  ། 

གོང་གི་དཔྱད་གཞིའི་དགོངས་དོན་ལ་གོ་བ་བླངས་ཏེ། དེང་གི་སྤྱི་ཚོགས་ཐོག་ལ་གནས་པའི་ཤེས་

ཡོན་ལ་མི་བརྩོན་པའི་གཞོན་ནུ་འགས་སྦྱང་བྱའི་སློབ་སྦྱོང་ལ་འབད་བརྩོན་མ་བྱེད་པར། མི་དགོས་ཕྱི་རྫིག་

ནང་སྟོང་གི་ཆ་ལ་འབད་པས་ལད་མོ་བྱས་པའི་སྣང་ཚུལ་ངན་པ་དེ་གསལ་སྟོན་བྱེད་པའི་དགག་སྒྲུབ་རྩོམ་

ཡིག་ཞིག་བྲིས་དང་།

[རྩོམ་འབྲིའི་རེ་བ།] 

1 དགག་སྒྲུབ་རྩོམ་ཡིག་གི་གྲུབ་ཆ་ཁག་ཚང་དགོས་མ་ཟད། གྲུབ་ཆ་རྣམས་ཁ་གསལ་པོ་དགོས།

2 དེང་གི་མཐོ་རིམ་སློབ་འབྲིང་གི་སློབ་མའི་བསམ་སྤྱོད་ལ་དམིགས་ཏེ། ཤེས་ཡོན་མེད་པའི་

གཞོན་ནུ་དེ་སྤྱི་ཚོགས་ཐོག་ལ་བ་ལ་འོ་མ་མེད་པ་བཞིན་རིན་ཐང་མེད་པ་དེ་མངོན་ཐུབ་པ་

བྱེད་དགོས།

3 དག་ནོར་མེད་ཅིང་། ཡིག་གཟུགས་ཁམས་གཙང་ཞིག་འབྲི་དགོས།

4 ཁ་བྱང་རང་གིས་གཏན་འཁེལ་བྱེད་དགོས་པ་དང། ཚེག་ཁྱིམ་600ཡན་ལོན་པ་དགོས།

